
Sääʹmteʹǧǧlääʹjj oođummuš jåttai  
 
Vuõiggâdvuõttministeria lij šiõttääm tuåimmkååʹdd, koon tuâjjan lij valmštõõllâd 
sääʹmteeʹǧǧest uvddum lääʹjj oođummuž. Tuåimmkååʹdd tuâjast vuâđđan lie 
vuâđđvuõiggâdvuõđ, jeeʹres vuâđđlääʹjj õõlǥtõõzz da Lääʹddjânnam meeraikõskksaž 
ooumažvuõiggâdvuõttõõlǥtõõzz di Õhttõõvvâm meerkooʹddi alggmeerai vuõiggâdvuõđi 
čõõđtõs. 
 
Tuåimmkååʹdd saaǥǥtuõʹllʼjeeʹjen tuåimmai ââʹlmõs vaaldâšmvuõiggâz presideʹntten iiʹjjin 
1993–2012 tuåimmjam vuõiǥâstiõđ dåhttar Pekka Hallberg.  
 
Lââʹssen lääʹjj muttsi valmštõõllmõõžž tuärjjeed šiõtteet parlamentaarlaž praavâmjoouk. 
Praavâmjoouk tuâjjan lij viikkâd parlameʹnttjooukid teâđ lääʹjj valmštõõllmest, ooudeed 
saǥstõõllmõõžž di praavâd da arvvtõõllâd tuåimmkååʹdd tuâj. 
 
Tuåimmkååʹdd lij mieʹrr vuäǯǯad õõutmiõllsaž eʹtǩǩõõzz njuhččmannu 2018 loopp räjja 
mõõneeʹst. Mieʹrren lij, što lääʹǩǩmuttâz puäʹtte viõʹǩǩe juʹn ouddâl eeʹjj 2019 õnnum puõʹtti 
sääʹmteʹǧǧvaalid. 

